HEBREOS

Manami musyansisu cay libruta pi guelgash-
gantapis. = Waquin runacuna yarpdyan Bern-
abé guelgashganta (Hechos 4.36; 13.1-5); waquin
runacunanami yarpiyan Apolos guelgashganta
(Hechos 18.24,25; 1 Corintios 1.12; 3.4-8; 3.22,23).
Waquinnami yarpdyan maygalanpis cay libruta
guelgashganta. Maygan carpis cay libruta guel-
gargan Jesucristuta chasquicog Israel runacu-
napami.

Canan tantyacushun cay libruta liyir imata
yachacunansipd cashgantapis.

1)

Cay libruta liyirmi yachacushun Jesucristo
angilcunapita mas munayyog cashganta
(1.4-2.18), Moisespita mas munayyog cash-
ganta (3.1-4.13) y mandag ciiracunapitapis
mas munayyog cashganta (4.14-5.10; 7.1-
28).

2)

Cay libruta liyirmi yachacushun Tayta Dios-
ninsi salvaménansipd mushog contratuta
rurashganta (8.1-13).

3)

Cay libruta liyirmi yachacushun uywacu-
nata altarcho rupasinansipa trucanga Je-
sucristuta chasquicushga Tayta Diosninsi
perdonamanansipa cashganta (9.1-10.18).

4)

Cay libruta liyirmi yachacushun
Jesucristuman yéracushgansipita guepaman

mana cutinansipd cashganta (5.11-6.20;
10.19-39).

Cay libruta liyirmi yachacushun imano

nacarpis Tayta  Diosman  imaypis
yaracunansipd cashganta (11.1-12.29).
Mas yachasicuycunapis cay librucho
guelgaraycanmi (13.1-25).

Lapanpitapis mds munayyog Jesucristo cash-
gan

1 Naupataga Tayta Diosninsimi profétancunata
cachargan Israel mayinsicunata wilacuyninta
tucuynopa wilapdydnanpd. 2 Cananmi isanga
Diospa surin Jesucristuna shamush wilacuyninta
wilapdménansipd. Paywanmi Tayta Diosninsi
camargan cay pasatawan ciélutapis. Nircurmi
payta churash lapantapis munaynincho
sarardnanpd. 3 Jesucristoga Diosninsimi caycan.
Lapan camashgancunatapis munaynincho
sararaptinmi cananyagpis caycanrd. Jusansipita
perdonash canansipd cruzcho wanurcurmi
gloriaman cutergan. Cananga Tayta Diospa
derécha cag naupancho jamarashpanmi
lapanpépis munayyog caycan.

Jesucristo angilcunapitapis mds munayyog
cashgan

4-5 Sayno caycaptenga Tayta Diospa surin Jesu-
cristoga lapan angilcunapitapis mas munayyogmi
caycan. Saymi Jesucristuta Tayta Diosninsi ner-
gan:
“Gamga cuyay surémi canqui.

Saymi gamta churd lapanta mandanayquipa.
Saynolami mastapis Tayta Diosninsi nergan:
“Nogaga gampa taytayquimi ca.
Gammi nogapa suré caycanqui.
Manami maygan angiltapis sayno nergansu.

6 Sayndlami surin Jesucristo gloriaman cutiptin
Tayta Diosninsi nergan: “Lapan angilcunapis
payta adorayasun.””

7 Angilcunapédga Tayta Diosninsipa palabrancho
caynodmi nican:

“Angilcunata ticrasé vientuman carpis o ninaman
carpis mandashgita ruraydnanpimi.”™

8 Surin Jesucristupdnami isanga nican:

“Gamga Dios carmi imayyagpis mandag caycan-
qui.

Gamga pitapis mana jananpaypami juzganquipa.

9 Gamga munanqui lapan runacuna noga mu-
nashgéano alilata rurar cawayanantami.

Saymi taytayqui car gamta churashca lapanpapis
munayyog canayquipa.

Gam munayyog cashgayquindga manami pipis
munayyog cansu.

Saymi gam imaypis cushish caycanqui.

10 Sayndpis Jesucristo cay pasatawan ci€luta ca-
mash captinmi Tayta Diospa palabrancho nican:
“Lapanpd munayyog carmi cay pasatawan

ciélutapis camashcanqui, Taytay.
1112 Lapan camashgayquicunaga mddanano
ushacaglami caycan.

9%k

* 1:4-5 Salmo 2.7 * 1:4-5 2Samuel 7.14 * 1:6 Deuteronomio
3243 ¥ 1:7 Salmo1044  1:9 Salmo 45.6-7

Modananta runa trucacushgannomi gampis lapan
camashgayquicunata trucasinquipa.

Lapan ushacaptinpis gamga imayyagpis caycan-
quipami.”*

13 Manami maygan angilcunatapis Tayta Dios-

ninsi nishgasu:

“Jamacamuy derécha cag naupdman lapan con-
trayquicunata vincishgéiyag.”™

14 Angilcunaga Tayta Diosninsi mandashganta

ruragcunalami caycdyan. Paycunatami Tayta

Diosninsi cachamun Jesucristuta chasquicogcu-

nata cuidayananpa.

2

Jesucristupa wilacuyninta cdsucunansipd ydsicuy

14 Angilcunapitapis Jesucristo mas munayyog
caycaptenga paypa wilacuyninta shumag
casucushun. Quiquinmi cay pasaman shamushga
ali wilacuyninta tantyasinanpd. Nircurnami
apostolcuna wilacuyargan nogansipis
musyanansipa. Wilacuynin rasunpaypa
cashganta musyansi apostolcuna milagrucunata
rurayananpd Tayta Dios yanapaptinmi. Saynopis
wilacuynin rasunpaypa cashganta musyansi
chasquicogcunata Santu Espiritu tucuynodpa
yanapaptinmi. Sayno caycaptenga shumag
wiyacushun say wilacuyninta. Say wilacuyninta
mana wiyacushgaga waranlan waranlanmi
shongunsi  chucruyangapa. Angilcuna

* 1:11-12 Salm0102.25-27 T 1:13 Salmo 110.1

apamushgan mandamientuta® mana wiyacog
runacunata Tayta Dios mana cuyapaypa
castigaycarga jimajinanpard castigamadshun
quiquinpa surin apamushgan wilacuyninta
chasquicurcur mana césucushgagal!

Jesucristo nogansino runa cashpan
cuyapdmashgansi

5> Tayta Diosga manami angilcunapa maquin-
mansu churash imaycatapis munaynincho
sararananpd, sindga Jesucristupa maquinmanmi.

Payga cay pasacho runano yurirpis angilcunapita

mds munayyogmi caycan. 6 Saymi Tayta

Diosninsipa palabrancho nican:

“Runacunata cuyashgayquipitami gamta alaba,
Tayta Dios.

7 Cay pasacho cawashganyaglami angilcunapita
menos munayyog cananpi runata
churashcanqui.

8 Sayno captinpis cay pasacho lapan camash-
gayquicunata munaynincho sararananpami

runata churashcanqui.”™

Tayta Diospa palabrancho sayno niptinpis
runacuna manarami Diosninsi lapan
camashgancunata munaynincho sarardyanrdsu.
9 Jesucristumi isanga Tayta Diospa derécha cag
naupancho jamaraycan lapantapis mandananpa.
Jesucristoga cay pasacho yurish carpis cananga
gloriacho angilcunapitapis mdas munayyogmi
caycan. Sayno munayyog cananpd Tayta

* 2:14 Say mandamientucunaga caycan Moisés yachasishgan
mandamientucunami. Saypita musyanayquipa liyinqui Hechos

7.53; Galatas 3.19. * 2:8 Salmo 8.4-6

Diosninsi payta churash lapan runacuna-
raycu cruzcho wanushganpitami. 10 Sayno
wanushganpitami payta chasquicogcunata Tayta
Diosninsi lapantapis perdonar salvangapa.

1 Jesucristuta chasquicogcunaga Tayta Diospa
wamrancunanami caycdyan. Saymi Jesucristupis,
Diospa surin car, paycunata mana pengacuypa:
“Wauguécuna y panécunami cayanqui” nican.
12 Tayta Diosninsipa palabranchépis caynomi

nican:
“Wilacuyniquitami wauguécunatawan panécunata

yachasisha.
Paycunawan shuntacaycurmi gamta
alabashayqui.”™

13 Yapaypis nican: “Tayta Dioslamanmi imaypis
yaracushd.” Mastapis caynOmi nican: “Caychomi
caycé Tayta Diosman yaracogcunawan.”™

14Jesucristoga nogansino runala yurircur cruz-
cho wanushpanmi diabluta vincish. 15 Diabluta
vincirmi paypa maquincho caycagcunata jorgur
salvaycan. Saymi wanuyta mansanansita diablo
munaptinpis Jesucristuman ydracorga wanuytapis
ni diablutapis mansacunsinasu.

16 Jesucristoga manami angilcunata
yanapdananpdasu shamushga, manasayga
Abrahamno Tayta Diosman ydracogcunata
yanapéananpami. 1718 Yanapdménansipadmi

nogansindla cay pasacho runano yurergan.
Nogansino runa captinmi paytapis Satands
jusalicasiyta camargan. Saymi nogansitapis
Satanas jusalicasiyta camamashga Jesucristo

* 2:12 Salmo22.22 * 2:13 Isaias8.17-18

tantyaycasimansi payta mana cdsupdnansipa.
Saymi cananga Tayta Diospa naupancho
cuyapacog mandag clransi caycan. Mandag
clransi car cruzcho wanorgan jusansicunata
Tayta Dios perdonaménansipa.

3

Moisespitapis Jesucristo mds munayyog cash-
gan

15 Waugui-panicuna, perdonashgana carmi
musyansi apostolninsi y yanapdcog mandag
clransi Jesucristo gloriaman pushamanansipa
cashganta. Sayno caycaptenga tantyacushun
Jesucristo ~ Moisespitapis mdas munayyog
cashganta. Moisespita Jesucristoga mas
munayyog caycan Tayta Diosninsi lapanpitapis
mds munayyog cashgannomi. Jesucristupis
Moisespis Tayta Dios nishgancunata cumpleg
captinpis Moisesga wayi sharcaseg albafiilnGlami
cargan. 5 Jesucristumi isanga Tayta Diospa
surin car wayipa duéfiun caycan. Payga
nogansipapis duéfiunsimi caycan payman ydracur
nishgancunata imaypis cumplishgaga.

Jesucristuta chasquicogcuna Tayta Dios nish-
gancunata cdsucuydnanpd ydsishgan
7Saymi Tayta Diosninsipa palabranchépis Santu

Espiritu nican:

8 “Shonguyquicunata chucruydsiydnayquipa tru-
canga nishgécunata canan junag jucla wiy-
acuyay.

Ama cayaysu sunyag jircacho Israel runacuna
mana cdsucog cayashgannoga.

9 Saychomi  descontento car  paycuna
rabiandsiydmargan chuscu chunca (40)
watantin  milagrucunata  rurashgata
ricaycarpis.

10 Saymi pasaypa rabianar nerga:

‘Cay runacunaga  nishgidcunata  manami
casucaydmansu.

Saymi paycunaga jusalicular puricuyan.’

11 Mana wiyacog cayaptinmi nergi: ‘Paycunaga
promitishgd jamayta manami imaypis
tariyangasu.’ **

12Waugui-panicuna, Tayta Diospa palabrancho
Santu Espiritu sayno nicaptenga gamcunapis
shumag tantyacuyay. Cuidd munayyog Tayta
Dios nishgancunata mana wiyacog cayanquiman.
13 Sayno captenga cawayashgayquiyag
lapayquipis waran waran shacyasinacuyay Tayta
Dios munashganno cawayédnayquipd. SaynoOpami
shonguyquicuna chucruyangapasu.

14  Wanunansiyag Jesucristuman yéaracur
pay munashganno cawashpansimi paypa
naupanman chédshunpd.  Saychomi Jesucristo
herenciata chasquishganno nogansipis
herenciata chasquishunpa. 15 Sayno cananpé
caycaptenga ama gongashunsu Tayta Diosninsipa
palabrancho cayno nishganta:
“Shonguyquicunata chucruyésiyanayquipa

trucanga Tayta Dios nishushgayquita
canan junag jucla wiyacuyay.

Ama cayaysu unay Israel runacuna Tayta Diosta

mana cisucog cayashganndga.””

* 3:11 Salmo95.7-11  3:15 Salmo 95.7-8

16 Say mana cdsucog runacunaga Moisés
jorgamushgan Israel runacunami cayargan.
17 Egiptupita jorgamurpis mana césucog
cayashganpitami chuscu chunca (40) watantin
Tayta Diosninsi paycunawan rabiash cargan.
Sayno rabiashpanmi say mana cdsucog
runacunata sunyag jircacho wushacdsergan.
1819 Canadn nacionman yaycasinanpa
promitirpis mana césucog Israel runacunataga
manami yaycasishgasu.

4

Tayta Diosninsi promitishgan jamayta tarinan-
Sipd cashgan

1 Unay Israel runacunata Canadn nacionman
yaycasinanpa promitishgannolami nogansitapis
Tayta Diosninsi nicémansi gloriaman
pushaménansipd cashganta. Sayno nicdmashgaga
cuidd mana cdsucog cashwan. Mana césucog carga
manami gloriaman chéshunpdsu. 24 Nogansi
Jesucristupa wilacuyninta musyashgansindmi
unay  Israel runacunapis musyayargan
Tayta Dios nishganta. Musyaycarpis mana
cadsucuyashganpitami =~ Tayta ~ Dios  nergan:
“Paycunaga promitishgd jamayta manami
imaypis tariyangasu.”™ Tayta Dios nishganno
say jamayta paycuna mana tariyaptinpis
nogansimi isanga cdsucog carga tarishunpa.
Say jamayga canga Tayta Dios lapanta camayta
ushasquir jamashgannomi. Tayta Diosninsi
jamashganpitaga palabranch6pis caynomi nican:

* 4:2-4 Salmo95.11

“Lapanta camarcurmiganchis cagjunagcho Tayta
Dios jamargan.””

Saymi gloriaman chaptinsi cay pasacho nacash-
gansipita Tayta Diosninsi jamayta gomdashunpa.
5Sayno captinpis mana césucogcunaga manami say
jamayta tariyangasu. Paycunapdga Tayta Diospa
palabrancho cayndmi nican: “Paycunaga promi-
tishgd jamayta manami imaypis tariyangasu.””

6 Say nishgannolami unay Israel runacuna
mana cadsucog cayashpan Tayta Dios promitishgan
jamayta tariyargansu. Sayno captinpis nogansega
Tayta Diosninsi promitimashgansi jamayta
chasquishunpa pay nishgancunata cdsucurmi.
7 Say jamayta chasquinansipdmi Tayta Diosninsi
rey Davidta tantyasergan guelgananpa:

“Shonguyquicunata chucruyésiyanayquipa
trucanga Tayta Dios nishushgayquita

canan junag jucla wiyacuyay.”™

8 Tayta Dios nishganta chasquicur nogansipis
promitishgan jamayta chasquinansipa captenga
ama yarpashunsu Canadn nacioncho unay Israel
runacuna say jamayta tariyashganta. Canaanman
yaycur say jamayta tariyash captenga Tayta Dios-
ninsi manami promitimashwansu cargan say ja-
mayta tarinansipd cashganta. 9 Say jamayga
canga rasunpaypa cag jamaymi. 10 Cay pasata
camar usharcur Tayta Diosninsi jamashgannomi
nogansipis nacashgansicunapita jamar gloriacho
payta cushish alabashunpa. 11 Sayno caycaptenga

* 4:244 Génesis22 © 4:5 Salmo095.11  4:7 Salmo 95.7-8

shumag yarpachacushun gloriaman char say ja-
mayta tarinansipd. Cuida Israel runacuna mana
wiyacog cayashganpita Canadn nacionman mana
yaycuyashganno nogansipis mana wiyacog cash-
gansipita gloriaman yaycushwansu.

12 Tayta Diosninsipa palabranga munayyogmi
caycan. Saymi ishcan wagtanpa ali
afilash  espddano car  shongunsimanpis,
yarpayninsimanpis y togshunsimanpis chaycun
imano cashgansitapis tantyasimanansipd.
13 Lapan camashgancuna nawilancho captinmi
Tayta Diosninsipita pacacuyta camdapacunsisu.
Imata rurashgapis payga ricaycdmansimi. Saymi
lutanta  rurashgansitapis parlashgansitapis
juzgamashunpa.

Lapanpitapis mds munayyog mandag clira Jesu-
cristo cashgan

14 Tayta Diosninsipa surin Jesucristo gloriacho
mandag clransimi caycan. Sayno caycaptenga
payman yidracur mana ajayaypa Tayta Dios
munashganno imaypis cawashun. 15 Cay pasacho
caycaptinmi Jesucristuta Satands jusalicasiyta
munargan. Sayno munaptinpis Jesucristoga
manami jusalicushgasu. Saymi nogansitapis
Satands jusalicasiyta munamashgaga Jesucristo
tantyaycan tentacion imano cashgantapis.
Sayta tantyarmi yanapdmansi tentacionta mana
casupanansipd.

16 Imaypis yanapdmdinansipd caycaptenga
cuyapacog Diosninsita mana mansacuypa
manacushun. Payta manacorga tronuncho
paywan parlaycagnomi caycansi. Tayta

Diosninsita manacushgaga ima nacaycho
cashgapis pay yanapamashunmi.

1 Israel nacioncho mas mandag ciiraga Tayta
Diosta manacuyan runacuna jusancunapita
perdonash cayananpami. Saynopis altarcho
rupasiyan runacuna apaydmushgan uywacunata

y coséchapita shuntarcur apaydmushgancunatapis.™
2 Méas mandag ciirapis runala carmi imalachopis
jusayog caycan. Saymi runacuna mana
tantyacuypa jusalicuyaptin cuyapan. 3 Nircurmi
uywata altarcho pishtarcur rupasin quiquinpa
jusancunapita y runacunapa jusancunapitapis.

4 SaynOpis mandag cliraga manami quiquinpa
munaylanpitasu yaycun mandag cira cayman.
Saypa trucanga Aaronndpis mandag cura cay-
manga pipis yaycun Tayta Diosninsi churapt-
inrdmi. 5 Saynodlami Jesucristupis Tayta Diosninsi
churaptinrd mandag clra cayman yaycushga.
Jesucristupd Tayta Diosninsipa palabranchopis
caynOmi guelgaraycan:

“Gamga cuyay surémi canqui.

Saymi gamta churd lapanta mandanayquipa.

6 Mastapis Tayta Diosninsi cayndmi nergan:

“Gamga imayyagpis MelquisedecnOmi clira can-
quipa.”*

7 Cruzcho wanunanpd caycarmi Jesucristo
wagashpan lapan shongunwan munayyog

9%k

* . .

5:1 Jerusalencho Israel runacunapa templun juchusishgana
captinmi cananga uywacunata altarcho rupasiyannasu. * 5:5
salmo2.7  5:6 Salmo110.4

Tayta Diosta manacorgan: “Yanapaycaldmay
munashgayquino lapanpis camacaycunanpa,
Taytay” nishpan. Tayta Dios nishganta Jesucristo
cumpleg captinmi ruwacushganta wiyargan.
8 Saynopami Tayta Diospa surin Jesucristo cruzcho
wanunanpa caycarpis taytanta casucorgan.
9 Sayno césucog carmi payta chasquicogcunata
Jesucristo salvaycan Tayta Diospa naupancho
imayyagpis cawayédnanpd. 10 Sayno captinmi
Tayta Diosninsi payta churargan Melquisedecno
lapanpitapis mas mandag ciira cananpa.

Jesucristuta chasquicogcuna guepaman mana
cutiypa cawaydnanpd ydsishgan

1 Jesucristo mandag clransi cashganta
tantyasindpdga ascardmi caycan. Sayno captinpis
manard shumag tantyayaptiquimi aja caycan
gamcunata masta yachasindpd. 12 Cananyéga
mayna yachasicogna caycdyanquiman.  Sayno
caydnayquipd captinpis yapay galaycunanpitarami
yachacuyta —munaycdyanqui. Shacshana
caycar Imicuytana micuydnayquipa trucanga
lichilatard upucuyta munaycdyanqui. 13 Sayno
caycarga  chuchuycag wamracunandlardmi
caycdyanqui. Saymi shumag tantyacuyanquirdsu
Tayta Diosninsi munashno cawayéanayquipa
cayashgayquita. 14 Chuchuycag wamrano
caydnayquipa trucanga micuyta micognona
cayanquiman. Micuyta micognona carga imapis
ali cashganta y mana ali cashganta maynami
tantyayanquiman.

6

12 Jesucristuta chasquicushgana caycarga
shumag yachacuyay Jesucristupa wilacuyninta
galaycunanpita ushananyag. Yachacushgana
cayaptiquega manami yaparir yaparir gamcu-
nata yachasémannasu Jesucristuta chasquicur
jusalicuycunata cachariydnayquipd cashganta,
Tayta Diosman yéracur salvacuyédnayquipd
cashganta, bautizacuyédnayquipd cashganta,
mayor wauguicuna umayquiman magquinta
churaycur Tayta Diosta  manacuydnanpd
cashganta, wanushcuna cawariydmunanpa
cashganta y cay pasa ushacaptin Tayta Diosninsi
lapan runacunata juzgananpd cashgantapis.
3 Tayta Diosninsi yanapdmashgaga saycunapita
mas yachasicuycunatapis yachacushunmi.

4Jesucristuta chasquicushgana caycarga Tayta
Diospa naupancho cawaycagnomi cushish caway-
cansi. Saynopis Santu Espirituta chasquicushgana
caycarga Tayta Diospa wamrancunanami cay-
cansi. > Jesucristupa wilacuynin shongunsiman
chaptinmi yachacuycansi Tayta Dios munash-
ganno cawanansipa. ¢ Sayno caycarpis guepa-
man cuterga Jesucristuta yapay crucificagnomi
caycansi. Guepaman cutir perdonta manacuyta
mana munashgaga Tayta Diosninsi manami per-
donamaéshunsu.

7 Jesucristuman imaypis ydracogcunaga shumag
ali chacrandomi caycan. 8 Jesucristuman
manana ydracogcunami isanga gachpa chacrano
caycayan. Sayno cagcunataga chacracho
casha caycagcunata rupasiyashgannomi Tayta

Diosninsipis infiernuman gayconga saycho
imayyagpis rupayananpa.

9 Cuyay waugui-panicuna, sayno nirpis
manami yarpiyasu gamcuna chucru shonguyar
Jesucristuman manana yaracuyanayquipa
cashgantaga. Saypa trucanga yarpdya Tayta
Dios munashganno imaypis cawar gloriaman
chéyénayquipd cayashgayquitami. 10 Imano
nacarpis payman yéracuyashgayquitaga Tayta
Diosninsi manami gongangasu. Saynopis
manami gongangasu waugui-panicunawan
cuyanacur yanapdanacuyashgayquita. Sayno
cawayashgayquipitami gloriaman chayaptiqui
premiuta goyashunquipa.

11 Jesucristuta chasquicuyashgayquipita-pasa
ali cawayashgayquinola Tayta Diosninsi munash-
ganno imaypis cawayay. Wanuyashgayquiyag
sayno cawarga Tayta Diosninsipa naupanmanmi
chiyanquipd. 12 Chucru shongu ama cayaysu.
Saypa trucanga Tayta Diosman unay yédracogcuna
cawayashgannola gamcunapis payman ydracur
imaypis cawayay. Tayta Diosman ydracur
cawagcunaga lapansipis pay promitishgancunata
chasquishunpémi.

Salvamdnansipd Tayta Diosninsi promitimash-
gansita imaypis cumplinanpd cashgan

13 Abrahamta promitirmi Tayta Diosninsi ner-
gan: 14 “Gamta rasunpaypami bendicionnéta
goshayquipa. SaynoOpis gampita miragcunata
yanapishd ascaman mirayananpi.”*

* 6:14 Génesis 22.17

15 Sayno niptinmi Abrahamga surin yurinanpa
cashganta criyir cushish shuyacorgan. Saypi-

tanami Tayta Dios promitishganndla surin yur-
ergan.

16 Runacuna maquinta goshpan imatapis
promitiptinmi musyansi say promitishganta
rasunpaypa cumplinanpa cashganta.
1718 Sayndlami Tayta Diosninsipis Abrahamta
nergan promitishganta cumplinanpd. Saymi
musyansi Abrahamta promitishganta cumplir
salvamanansipa cashganta. Sayta musyaycarga
imano nacarpis payman yaracushun. 19-20 Saynopis
Tayta Dios salvamdnansipd promitimashgansita
lapan shongunsiwan criyishun. Mandag cilira
templucho cag cortinata pasar Lugar Santisimuman
yaycushgannomi Jesucristupis gloriacho caycag
templuman yaycush Tayta Diospa naupanman
pushamanansipa. Imayyagpis mas mandag cliransi
carmi Jesucristo sayman pushaman31 Payga
unay Melquisedecno mandag clirami caycan.

7

Melquisedec pi cashgantapis tantyasishgan

13 Lapantapis camag Tayta Dios acrashgan
clrami Melquisedecga cargan. SaynoOpis payga
Salem marcacho reymi cargan. Melquisedec
ninanga caycan “Ali mandag” ninanmi. Salem
marcaga “Ali tdcuy marca” ninanmi. Saymi
Melquisedecga maypis tdcuy munay marcapa
mandagnin cargan. Melquisedecpitaga manami
pipis musyansu maygan casta cashganta ni
maman ni taytan pi cashgantapis. Saynopis
manami pipis musyansu imay yurishganta

ni wanushgantapis. Saymi Diospa surin
Jesucristuno  imayyagpis clura cashganta
yarpaycansi.

Guérracho mandagcunata vincishganpita Abra-
ham cutiycadmuptinmi Melquisedec taripar payta
chasquicorgan. Nircurnami Tayta Diosta man-
acorgan Abrahamta yanapéinanpd. Abraham-
nami guérracho vincir lapan shuntamushgancu-

napita diezmuta Melquisedecta entregaycorgan.™
4 Sayno entregaptinmi tantyacunsi Abrahampita
mas munayyog Melquisedec cashganta.

5 Moisés guelgashgan leycunacho nican Levi
casta curacuna Israel mayincunapita diezmuta
chasquiydnanpa cayashgantami. 67 Levi casta
mana caycarpis mandag rey Melquisedec
clra cashpan munayyogmi cargan Abraham
entregashgan diezmuta chasquinanpd. Diezmuta
chasquircurmi  Melquisedecga  Abrahamta
bendicionta gorgan. Sayno captinmi tantyansi
Melquisedecga Abrahampita mas munayyog
cashganta. Sayno mds munayyog caycan Tayta
Diosninsi promitishganta Abraham chasquish
captinpis.

8 Tayta Diospa palabranchdga manami imaypis
ninsu Melquisedec wanushganta. Levi casta
cliracuna wanuyashgantami isanga nican. Sayno
captinmi tantyansi Melquisedec Levi casta
cliracunapita mas munayyog cashganta.

910 Abrahampa wilcancuna mirayashgan-
cunapitami Levi casta cliracuna cayciyan.

* 713 Diezmoga caycan cada chuncapita jucmi.
Melquisedecpita masta musyanayquipa liyinqui Génesis
14.17-20-ta.

Sayno captinmi Melquisedecta  Abraham
diezmuta entregaptin Levi casta clracuna
manard yurirpis diezmuta entregagno cayashga.
Saynopapis tantyansi Levi casta clracunapita y
Abrahampitapis Melquisedec mdas munayyog
cashganta.

11 Saynépis Levi casta clracuna altarcho
rupasiyashgalanwan  runacuna  perdonash
cayaptenga ¢imapdnatd Jesucristo shamorgan?
Payga Melquisedecnopis manami Levi casta
clrasu caycan. 1214 Musyashgansin®pis
Jesucristoga Juda castapitami yurish. Say
castapita ciira cananpa cagtaga Moisés manami
imatapis rimacushgasu. Sayno captinpis cuiransi
cananpa Jesucristutami Tayta Diosninsi churash.

Juda castapitana cilira cananpa trucasirmi
Moisés guelgashgan leycunatapis trucasish.
15 Moisés guelgashgan leycunata trucasishganta
musyansi  Melquisedec  clira  cashganno
Jesucristupis cura cananpd Tayta Dios churash
captinmi. 16 Levi castapita mandag ciira cananpa
Tayta Dios nish captinpis Jesucristoga manami
Levi castasu cargan. Paytaga mandag clra
cananpd Tayta Diosninsi churash imayyagpis
cawag cashganpitami. 17 Jesucristo clira
cananpami cay pasacho manard yuriptinpis
Tayta Diospa palabrancho cayno guelgaraycan:
“Gamga imayyagpis Melquisedecnomi clra
canquipa.”™

1819 Say nishganndlami Jesucristuta cira
cananpa Tayta Diosninsi churar Moisés

* 7:17 Salmo 110.4

guelgashgan leycunatapis trucasish. Leycuna
niyashganno Levi casta cliracuna cumpliyaptinpis
runacuna manami Tayta Dios munashganno
cawayta camaépacuyashgasu. Saymi Jesucristutana
Tayta Diosninsi churash ciiransi cananpd. Paymi
isanga lapan jusansicunata perdonamashpansi
Tayta  Dios munashganno cawanansipa
yanapaycdmansi. Pay cluransi captinmi Tayta
Diosta manacushpansi paypa naupancho
caycagnona caycansi.

20 Jesucristo ciira cananpa Tayta Diosninsi chu-
rarmi promitergan imayyagpis clira cananpa.
Manami maygan curatapis Cliira cananpa churar
sayno promitergansu. 21 Jesucristutami isanga
sayno promitir nergan:

“Tayta Diosninsimi gamta promitishorgayqui:

‘Gamga imayyagpis MelquisedecnOmi clira can-
quipa.’

Say  promitishushgayquitaga Tayta  Dios
cumplengami.”™

22 Jesucristo cliransi cananpd churash captinmi

payga garantiansi caycan Tayta Diosninsi per-

donamdnansipd. Tayta Diosninsi sayno perdon-

amanansipdmi mushog contratuta rurash. Mushog

contritoga mas alimi caycan Israel runacunawan

punta cag rurashgan contrétupitapis.

23 Punta cag contratuchdga mandag clira
wanuptin juc clratanami churayag trucan
cananpd. 24Jesucristumi isanga mana ushacag
car imayyagpis mandag ciiransi caycan. Paytaga
manami imaypis trucasengasu. 25 Mandag

* 7:21 Salmo 110.4

cira carmi payta chasquicogcunapiga Tayta
Diosninsita imaypis Jesucristo manacuycan.
Paycunatami salvan Tayta Diospa naupancho
imayyagpis cawaydnanpa.

26-27 Jesucristoga manami cay pasacho mandag
clranOsu caycan. Payga jusalicur cawag runacu-
nawan purirpis manami imaypis jusalicushgasu.
Saynopis cananga lapanpa munayyog carmi Tayta
Diospa derécha cag naupancho caycan.

Cay pasacho mandag ciliraga waran waran
uywacunata pishtarcur altarcho rupasiyan
quiquincunapa y waquin runacunapa jusancuna
perdonash caydnanpdmi. Jesucristumi isanga
juc cutila cruzcho wanushga nogansi-raycu.
SaynoOpami imayyagpis payman ydracogcunapa
jusancunata Tayta Diosninsi perdonan salvash
cayananpa.

28 Levi casta mandag ciiracunaga jusayog
runalami caycdyan. Tayta Diospa surin
Jesucristumi isanga jusaynag caycan. Saymi
paytaga Tayta Dios churash imayyagpis mandag
curansi cananpa.

8

Runacunata salvananpd Tayta Diosninsi
mushog contrdtuta rurashgan

12 Mandag ciiransi Jesucristoga gloriacho cag
templuchomi Tayta Diospa derécha cag naupan-
cho jamaraycan nogansipa imaypis manacush-
pan. Say templutaga manami runacunasu shar-
casiyash, sindga quiquin Tayta Diosninsimi.

3 Cay pasacho mas mandag ciliraga runacuna
jusalicuyashganpita uywacunatami pishtarcur
altarcho rupasin. Jesucristumi isanga
jusansicunata perdonaménansipd nogansi-raycu
cruzcho quiquin wanush. 4 Cay pasalacho
carga Jesucristo manami ciira canmansu cargan.
Cay pasachoga Moisés guelgashgan leycunacho
nishganno maynami ciiracuna caycdyan runacuna
apayamushganta altarcho rupasiydnanpd. 5 Cay
pasacho cag ciiracunaga gloriacho caycag templu-
niragta rurayashgalanchomi Tayta Diosta
sirviyan. Sayta musyansi Moisesta Tayta
Diosninsi nish captinmi: “Gloriacho cag templo
imano cashgantapis jircacho ricasishgatandla
tabernéculuta® rurasinqui.” 6 Cay pasacho
cag cluracuna runa rurashgan templucho
sirviyaptinpis mds mandag ciiransi Jesucristumi
isanga ciélucho cag templucho caycan. Saychomi
Tayta Diosta manacuycan mushog contréto
nishganno jusansicunata perdonamaénansip.
Say mushog contritoga naupa cag contratupitapis
mads alimi caycan.

7 Naupa cag contrdtulawan runacunapa
jusancunata perdonarga manami yapay juc
contratuta Tayta Dios ruranmansu cargan.
8 Punta cag contrdtuta runacuna cumpliyta mana
camdpacuyaptinmi Tayta Diosninsi nergan:

“Israel runacunawan y Judd runacunawan
mushog contratuta rurandpd cag junag

* 8:5 Taberndculo cashgantanolami Jerusalencho templutapis
sharcasiyargan. Taberndculo imano cashganta musyanayquipa
liyinqui Hebreos 9.1-7; Exodo 25.40; 26.30.



HEBREOS 8:9 xxii HEBREOS 9:1

chidmonganami.
9 Say contrdtoga manami Israel runacunata

Egiptupita jorgamur rurashga contratundsu
canga.

Naupa cag contriatuta mana cumpliyashganpitami
paycunata casupashcdnasu.
10 Sayno captinpis Israel runacunawan yapaymi

contratuta rurasha.
Sayno rurarmi leynécunata shongunman guel-

gasha imaypis yarpardyananpa.

Paycunapa Diosninmi cashé.

Paycunami maquécho cayangapa.

11 Say wisanga mushog contrédtuta chasquicog-
cuna wamracunapita galaycur auquin
runacunayagmi lapanpis musyayanga
Tayta Diosnin cashgata.

Saymi pipis yachaycasenganasu Tayta Diosnin
cashgata musyayananpa.

12 Saynopis lapan jusancunata perdonar
mananami jusalicuyashgancunata imaypis
yarpéshénasu.”*

13 Say nishgannoéla mushog contrétuta Tayta Dios-

ninsi rurashgana captinmi naupa cag contratuta

cumplinsinasu.

9

Unay cag contrdto imano cashgantapis tantya-
sishgan

1 Unay cag contrdtuchdga Tayta Diosninsita
adorayag taberndculuchOmi. Saynopis
mandamientucuna carganmi yachacuyéananpa.

* 8:12 Jeremias 31.31-34

2 Saymi Tayta Dios nishganno taberndculuta
rurayargan ishcay cuartuyogta. Punta cag
cuartuchomi caycargan goripita rurash ganchis
ricrayog mechéro, Tayta Diospad churayashgan
tanta y tanta churacuna mésapis.* Say cuartupa
jutinmi caycan “Lugar Santu”. 3 Mas ruri cag
cuartupa jutinmi caycan “Lugar Santisimu”.
Say ishcay cuartucunaga racta cortinawanmi
raquirargan. 4 Lugar SantisimuchOmi cargan
goripita rurashga altar. Say altar jananchomi
inciensuta rupasiyag. Saynopis say cuartuchdmi
caycargan Tayta Diospa babulnin. Say babultami

jananpa rurinpa gorita lagapargan. Say
babulchOmi winarargan goripita rurashga
tazun. Say tazunchomi Israel runacunata

Tayta Dios puestupashgan mana nishgan
micuy churarargan. SaynOpis say babulchOmi
winarargan Aaronpa chinquimushgan tucrun
y ishcay ldja rumicunacho guelgaraycag chunca
mandamientupis. 5 Say babul jananch®nami
caycdyargan goripita rurashga ishcay querubin
angilcuna. Say querubincunami babul janancho
alan mashtash caycdyargan. Maspis caycanrami
saycunapita tantyasindpdga.

6 Say taberndculucho punta cag cuartumanga
waran waran Ccuracuna yaycuyag leycuna
nishganno lapanta ruraydnanpamif 7 Lugar
Santisimumanga mas mandag clralami watacho
juc cuti yaycog. Saymanga yaycog uywapa

* 9:2 Say mechérupita y mésapita masta musyanayquipé liyinqui
Exodo 25.23-40; Levitico 24.1-9. T 9:6 Say rurayashgancunata
musyanayquipé liyinqui Exodo 27.20-21; 30.7-8; Levitico 24.8-9.

yawarninta apacurcurmi. Say yawarta apargan
quiquinpa jusanpita y runacunapis mana
tantyacuypa  jusalicuyashganpita  perdonta
manacunanpami. 8 Lugar Santisimuman mas
mandag curala yaycuptinmi Santu Espiritu
tantyasimansi unay cag contratuta Siguerga
nogansipis Tayta Diospa naupanman mana
chénansipd cashganta.

9 Naupa cag contrdto nishganno ciiracuna
uywacunata altarcho rupasiyaptinpis
saylawanga runacuna manami perdonashgasu
cayargan. 10 Sayndpis naupa cag contratuchdga
guelgaraycan imata micunansipd imata
mana micunansipdpis, 1mata upunansipa
imata mana upunansipipis, saynola yacuwan
purificacunansipépis.f Saycunataga runacuna
cumpliydnanpd cargan Tayta Dios mushog
contratuta rurashganyaglami.

Yawarninta Jesucristo jichashganpita
perdonash cashgansi

11 Mushog contratuchdga Jesucristunami
mandag clransi caycan. Paymi gloriacho caycag
templuman yaycush. Say temploga manami
cay pasacho runa rurashgan templusu caycan,
sindga gloriacho quiquin Tayta Dios rurashgan
templumi. 12 Gloriacho caycag templuman
yaycunanpdga manami cay pasacho cliracuna
rurayashganno chivupa becérrupa yawarninta
aparcursu yaycushga, sindga  quiquinpa

f 9:10 Naupa cag contratucho micuycunapita y purificacuypita
leycuna imata nishgantapis musyanayquipa liyinqui Levitico
11.2,25; 15.8; NUmeros 6.3; 19.13.

yawarninta jicharmi yaycush. Cay pasacho
cag templuman mandag curano cada wata
yaycunanpa trucanga juc cutilami gloriacho
caycag templuman yaycushga chasquicogcunata
salvananpa.

13 Naupa cag contriatuchOga nican torucunapa
chivucunapa yawarninta y ternérata rupasiyash-
gancunapa uchpancunatapis runacunapa janan-
man mashtayinanpdmi. Say nishgannoéla mash-
tayaptinmi runacuna Tayta Diosta adoraydnanpa
purificash cayargan. 14 Jesucristo yawarninta
cruzcho jichaycaptenga manamijanalanpasu pu-
rificash caycansi, sindga jusalicushgansipita per-
donash car shongunsipis maylashganami caycan.
Sayno perdonash canansipami Santu Espiritu Je-
sucristuta yanapargan Tayta Dios munashganno
nogansi-raycu cruzcho wanunanpa. Sayno per-
donamashcansi cushishla Tayta Dios munash-
ganno cawar alabanansipami.

Mushog cag contrdto vdlinanpd Jesucristo
yawarninta jichashgan

15 Sayno nogansi-raycu cruzcho wanuptinmi
Tayta Diosninsi mushog contrdtuta rurargan.
SaynOpami Tayta Diosninsi acrashgan cagcuna
perdonash car promitishgan herenciata
gloriacho chasquiyangapa. Manami nogalansita
perdonaménansipdsu Jesucristo wanorgan, sindga
punta cag contriatuta chasqueg runacunatapis
perdonananpami wanorgan.

1617 Tayta Dios runacunawan rurashgan
contratoga testamentunOmi caycayan. Testamentu
ruraseg runa cawashganydga testamentu

rurasishganpis manami valinrdsu. Testamentu
ruraseg  wanusquiptinnami  isanga say
testamentu valin.  Saynolami Tayta Diosninsi
rurashgan mushog contratupis vdlinanpaga

Jesucristurda  yawarninta  jichar  cruzcho
wanorgan.

18 Punta cag contratupis vdlinanpédga
uywacunatard Moisés pishtasergan yawarninta
jichananpad. 19 Manard pishtarmi runacunata
liyipargan contratucho guelgaraycashgan
mandamientucunata y leycunatapis.
Liyiparcurmi  becérrucunatawan  chivucunata
pishtasir yawarninta chasquergan. Nircurmi
say chasquishgan yawarman yacuta yaparcur
hisopo nishgan jachapa rdmancunata puca
jiluwan juc gueruman watapargan. Saywanmi
sagsupargan guelgaraycashgan leycunata vy
lapan runacunatapis. 20 Nircurmi paycunata
Moisés nergan: “Cay yawarwan gamcunata
sagsupayca gamcunawan Tayta Diosninsi
contrituta rurashgan vélinanpami.”™ 21 Saynélami
tabernéculutapis y tabernédculucho manéjucunatapis
lapanta say yawarlawan Moisés sagsupargan.

22 Moisés guelgashgan leycunachdga nican
imapis purificash cananpdga yawarwan
sagsupashga cananpdami. Yawarwan mana
sagsupaptenga manami pipis jusancunapita
perdonashgasu canman. 23 Sayno captinmi cay
pasacho cag templuman mandag ciira yaycur
uywacunapa yawarninwan sagsupan. Gloriacho
cag templuman Jesucristo yaycunanpdga manami

* 9:20 Exodo 24.8

uywacunapa yawarnintasu jichargan, sindga
quiquinpa yawarnintami.

Jesucristo cruzcho wanushganpita Tayta Dios
perdonamashgansi

24 Jesucristo Tayta Diosta nogansipa
manacunanpdga manami runacuna rurayashgan
templumansu yaycorgan, sindga gloriacho caycag
templumanmi. 25 Sayman yaycunanpdga juc
cutilami quiquinpa yawarninta jichar wanush.
Sayno carga manami cay pasacho mandag
curanOsu Jesucristo caycan. Cay pasacho mandag
cliraga cada watami Lugar Santisimuman yaycun
uywacunapa yawarninta saycho sagsunanpa.
26 Gloriacho cag templuman Jesucristo cada wata
cuterga cada watami wanuycanman. Sayno
carga cay pasata camashganpita-pasa ayca cutishi
wanunman cargan. Asca cuti sayno wanunanpa
trucanga Jesucristo juc cutilami cruzcho
wanushga jusansicunata perdonaménansipd.
27 Sayn6lami lapan runacunapis juc cutila
wanuyan. Wanushganpita cawarircasimurmi
Tayta Dios lapan runacunatapis juzgangapa.
28 Runacuna juc cutila wanuyashgannomi
Jesucristupis juc cutila wanushga jusansicunata
Tayta Dios perdonamaénansipd. Jesucristo cay
pasaman cutimorga manami yapay runacunapa
jusancunapita wanunanpdsu cutimonga, sinfga
pay munashganno cawagcunata gloriaman
pushananpéami.

10

1 Moisés guelgashgan leycunaga manami

salvaménansipdsu cargan, sindga salvacionpita

tantyasiménalansipdmi. Saymi say leycuna

nishganno wata wata uywacunata altarcho
rupasiyaptinpis saycunalawanga runacunata

Tayta Dios perdonargansu. 2 Uywacunata

altarcho rupasiyashgalanwan perdonash

cayarga runacuna manami jusayog cayashganta
yarparayciyanmansu.  SaynOpis manami wata
wata uywata apayanmansu jusalicuyashganpita
rupasiyananpa. 3 Cada wata uywacunata
rupasirmi jusalicuyashgancunata yarpaycayan.

4 Chivucunata tOrucunata pishtar yawarninta

jicharpis runacuna manami saylawanga

perdonashgasu caycayan.

5> Saymi cay pasaman Jesucristo shamur Tayta
Diosta nergan:

“Uywacunata y saqui micuycunata rupasiyash-
ganta ajayashcanquinami.

Saymi cay pasaman cachamashcanqui munash-
gayquita rurandpd.

6  Uywacunata y saqui micuycunata
runacuna  apaydmushganpis = manami
shonguyquipan0su cashga.

7 Saymi noga nergd: ‘Guelgaraycashgancho nish-
ganno munashgayquita rurandpa listumi
caycd, Tayta Dios.” **

8 “Runacunapa jusancuna  perdonash
cayananpd uywacunata y saqui micuycunata
rupasiyashganta ajayashcanquimi” nerga punta
cag contratucho nishgancunatami Jesucristo
yarpasimansi. 9 “Guelgaraycashgancho nishganno

* 10:7 Salmo 40.6-8

munashgayquita rurandpd listumi cayca, Tayta
Dios” nerga mushog contriatuta Tayta Dios
rurashgantanami Jesucristo nergan. 10 Tayta Dios
munashganta rurar Jesucristo nogansi-raycu juc
cutila wanorgan jusansicunapita Tayta Diosninsi
perdonamanansipdmi. Perdonamashpansimi
shuntacamashcansi paypa maquinchona
cawanansipa.

11 Israel clracunaga ~waran  waranmi
uywacunata altarcho rupasiyan Tayta Diosman
ydracogcuna jusancunapita perdonash cayananpa.
(Sayno rupasiyaptinpis manami saycunalawanga
runacunata Tayta Dios perdonargansu.)
12 Cliransi Jesucristumi isanga juc cutila cruzcho
wanush jusansicunapita perdonaménansipd.
Wanushganpita cawarircamur cananga
lapanpépis munayyog cashpanmi Tayta Diospa
derécha cag naupancho jamaraycan. 13 Saychomi
jamaranga lapan contrancunata Tayta Diosninsi
vincishganyag.

14Jesucristo cruzcho wanushga captinmi payta
chasquicogcunata Tayta Diosninsi lapan jusancu-
nata perdonaycan. Saynfpis waran waran paycu-
nata yanapaycan mana jusalicuypa cawayananpa.

15 Sayno cananpd cashgantami Santu Espiritupis
cayno nergan:

16 “Paycunawanmi contrédtuta rurasha.

Sayno rurarmi leynécunata shongunman guel-
gashd imaypis yarpardyananpa.

17 Saynopis lapan jusancunata perdonar
mananami jusalicuyashgancunata imaypis

yarpaycéshédnasu.”™
18 Jesucristuta chasquicur sayno perdona-
mashgami cananga uywacunata ni saqui
micuytapis rupasinsinasu jusalicushgansipita
perdonash canansipa.

Tayta Dios munashganno cawanansipd ydsicuy

19-20  'Waugui-panicuna, Jesucristo nogansi-
raycu yawarninta  jichashganpita  Lugar
Santisimuman™ yaycognOrm Tayta Diosninsipa
naupancho cananpis caycansi. 21 Saynopis Jesu-
cristo gloriacho mas mandag curansimi caycan.
22 Sayno caycaptenga mana mansapaylapa
Tayta Diosninsita imay horapis manacushun.
Saynola lapan volunténinsiwan pay munashganta
rurashun. Imano nacarpis payman lapan
shongunsiwan imaypis ydracushun.  Jusansita
perdonamashgansipita payta agradécicushun.
Saynopis lapan jusalicushgansicunata
cacharishun. Sayndpami limpio armacushno
Tayta Diosninsipa naupanman chdshunpd.

23 Musyansimi Tayta Diosninsi naupanman
pushamaénansipd promitimashgansita. Payga
lapan promitimashgansicunata imaypis
cumplinmi. Sayno caycaptenga guepaman
mana cuticuypa Jesucristuman  imaypis
yaracushun. 24-25 Saynopis Tayta Diosta
alabananpd shuntacayta waquin waugui-
panicuna guelandyashganndga ama guelanashunsu.
Saypa trucanga Jesucristo cutimunanpéna
caycashganta musyar imaypis shuntacaycashun.

* 10:17 Jeremias 31.33-3¢ © 10:19-20 Lugar Santisimu imano
cashganta musyanayquipa liyinqui Hebreos 9.3.

Sayno shuntacarmi shacyésinacuydshun
jucninsi jucninsipis yanapénacur y cuyanacur
cawanansipa.

26 Jesucristupa wilacuyninta musyaycar
mayaycar pipis yapay jusalicorga Jesucristo
nogansi-raycu wanushgantami manacagman
churaycan. Manacagman churagcunataga Tayta
Diosninsi mananami perdonangasu. 27 Saypa
trucanga juicio finalcho paycunata shuyaraycan
bunyaypa bunyaycag infiernulanami.

28 Moisés guelgashgan leycunata mana
casucushpan jusalicogcunata ishcay o quimsa
testigo shimpiptenga mana cuyapaypami
wanusiyag. 29 Moisés guelgashgan leycunata
mana cdsucogta sayno wanusinanpa caycaptenga
¢manasurd mdas peor infiernucho nacayanga
quiquin Jesucristuta chasquicurcur guepaman
cuticogcunaga? Paycunaga Jesucristo yawarninta
jichar cruzcho wanushganta manacagmanmi
churaycidyan y cuyapacog Santu Espiritutapis
fiyupami rabiaycésiyan. 30 Jusalicogcunapéga
Tayta Diosninsi nergan:

“Mana chasquicamagcunataga quiquémi mana
cuyapaypa castigashapa.”

Saynomi mastapis nergan:

“Chasquicarcamar jusalicular cawagcunataga
quiquémi juzgashapa.”™

31 Sayno nicaptenga jpasaypa mansariypami

nacayangapd Tayta Diosta mana casucur

rabidsegcunagal

* 10:30 Deuteronomio 32.35-36

32 Waugui-panicuna, sayno caycaptenga
Jesucristuta chasquicuyashgayqui wisan
imano nacayashgayquitapis ama gongayaysu.
iManami sayjina nacaycarpis gamcuna
guepaman cutiyashcanquisu! 33 Saynopis ama
gongdyaysu Jesucristuta chasquicuyashgayquipita
magash y ashlish cayashgayquita. Saynola
waquintapis magash captin y ashlish
captin shacydsiyashcanquimi. 34 Jesucristuta
chasquicuyashganpita carcilcho cagcunatapis
yanapdayashcanquimi. Imayquitapis apacuyaptin
cachapariyashcanquimi. Apacuyaptinpis
laquicuyashcanquisu gloriacho mana ushacag
herenciata chasquiyénayquipa cashganta
musyayashpayquimi.

35-36 Waugui-panicuna, cananpis saynoéla Tayta
Diosman mana ajayaypa ydracuyay. Imano
nacarpis guepaman mana cuticuypa Tayta
Dios munashganno cawayay. Sayno cawarmi
Tayta Diosninsi promitimashgansinéla gloriacho
imayyagpis cushish cawashunpa. 37 Tayta
Diosninsipa palabranchdépis cayndmi nican:
“Shamundpd cag hora tinconganami.

38 Sayno caycaptenga chasquicamagcuna imaypis
yaracaydmashpan cawayasun.

Guepaman cutircur perdonta mana manacamag-
cunataga manami ricaytapis munésu.”*

39 Sayno captenga tantyacushun guepaman

mana cuticuypa cawanansipa. Saynopami

infiernuman gaycush canansipa trucanga

gloriaman chéshunpé.

* 10:38 Habacuc 2.3-4

11

Unay runacuna Tayta  Diosninsiman
Ydracuyashgan

1 Tayta Diosman ydracurmi musyansi pay
promitimashgansicunata lapanta cumplinanpa
cashganta. Saymi promitimashgansicunata ma-
nard ricarpis shuyaraycansi chasquicunansipa
cagta. 2 Tayta Diosninsi munashganno cawag
unay runacunatapis payman yaracuyashganpitami
salvargan.

3 Tayta Diosninsiman ydracorga criyinsi cay
pasa, ciélo, inti, quila y lapan goyllarcunapis
caydnanpd niptilan yurisquiyashganta. Lapan
ricaycashgansitapis pay camash imapis mana
cashganpitami.

4 Tayta Diosman yaracurmi paypa shongunpéno
alinnin uyshata Abel apargan altarcho
rupasinanpa. Wauguin Cainga manami
Tayta Diospa shongunpédnosu apargan. Abel
apashganta Tayta Diosninsi chasquiptinmi
musyansi Diosman ydracur pay munashganno
cawashganta.” Saymi Abel unayna ushacécushga
caycaptinpis tantyacunsi nogansipis Abelno
Tayta Diosman ydracunansipd cashgansita.

> Enoctapis Tayta Diosman ydracushganpitami
manard wanuptin gloriaman pushacushga.”
Tayta Diosninsipa palabranchépis nican Enocga
Tayta Diosninsi munashganno cawashgantami.

6 Tayta Diosninsiman mana yéracorga manami
imaypis paypa shongunpéndsu cawashun. Tayta

* 11:4 Génesis4.15 * 11:5 Génesis 5.18-24

Diosninsiman ydracunansipdga criyishun pay cash-
ganta. SaynoOpis criyishun payman yédracushgaga
yanapamadnansipd cashganta.

7 Yaracurmi Noépis Tayta Dios nishgancunata
casucur jatuncaray buiquitano arcata rurargan
surincuna y lumsuynincunapis diluvio captin
mana ushacdyananpa. Saynopis Tayta Dios
nishganta criyirmi runacunata wilapargan
jusalicuyashganta mana cacharerga shengaypa
ushacdydnanpd cayashganta. Tayta Dios
nishganta criyir payman ydracuptinmi Noéta Tayta
Diosninsi jusaynagtana chasquergan. Saymi
runacunata ushacésirpis Noétaga salvargan.™

8 Tayta Diosman yaracurmi Abrahampis
marcanta  cachariycur  Tayta  Diosninsi
entregananpd cag nacionman aywacorgan. Tayta
Dios nishganno aywacorgan may nacionman
chdnanpd cashgantapis mana musyaycarmi.”
910 Saychomi Abrahamga toldérawan wayita
ruraycur jdpa runandla targan. Sayno targan
gloriacho Tayta Diosninsi rurashgan marcaman
chénanpd cashganta musyarmi. Saynoélami surin
Isaacpis y Isaacpa surin Jacobpis Diosninsi
entregashgan nacioncho taycarpis toldérapita

rurashga wayicunalacho tiyargan.”

11 Saynolami Tayta Diosman Abraham ydracuptin
surin yurergan auquinna caycaptinpis y warmin
Sara chacwanyashganyag golog caycaptinpis.”
12 Say surinpita miragcunami yupaytapis

* 11:7 Génesis 6.9-22 * 11:8 Génesis 12.1-5 * 11:9-10 Génesis
12.6-9 * 11:11 Génesis 17.15-21; 21.1-7

mana atipaypa goyllarnora y lamar cuchuncho
agushanord caycdyan.

13 Sayno mirananpéa Tayta Dios promitiptinpis
Abraham, Sara, Isaac y Jacob cawaycashganyag
surincuna manami saysica cashgardsu. Sayno
captinpis paycunaga wanuyashganyagmi
Tayta Diosninsi promitishganman yéracuyargan.
Paycunaga cay pasacho wushacagla carmi
tantyacuyargan gorpanola cayashganta. 14 Cay
pasacho gorpandla caycdyashganta tantyarmi
gloriacho caycag marcaman aywacuydnanpd
shuyacuycéyargan. 15 Paycunaga manami
yarpiyargansu unay tdyashgan marcanman
cutiyta. = Marcanpad laquicorga imaycanOpapis
cuticuyanmanmi cayargan. 16 Marcanpa
laquicuyananpa trucanga gloriacho caycag
marcapdmi yarpardyargan. Sayno yarparayaptinmi
Tayta Dios cushicur say marcata camarishna
paycunata shuyaraycasin.

17 Surin Isaacta wanusinanpa Tayta Dios
niptinpis payman  ydracurmi  Abrahamga
altarcho  rupasinanpid listu  caycargan.”
18 Sayno wanusinanpa listu caycargan paypita
ascaman mirananpa Tayta Dios promitish
caycaptinpis.* 19 Abrahamga Tayta Diosman
yaracurmi yarpargan wanusiptinpis Isaacta
cawarisimunanpd cashganta. Sayno yaracuptinmi
Abrahamta Tayta Dios nergan Isaacta mana
wanusinanpa.

20 Tsaacpis Tayta Diosman yaracurmi Jacobta y
Esatita Tayta Dios yanapananpa cashganta musyar

* 11:17 Génesis 21.12:22.1-19  * 11:18 Génesis 21.12

bendicionninta gorgan.*

21 Jacobpis wanunanpéna caycar Tayta Dios-
man yaracurmi surin Josépa surincunata bendi-
cionninta gorgan. Nircurmi Tayta Diosta alabar-

gan tucrunman tucnacuycular.™

22 Josépis wanunanpdina caycar Tayta Diosman
yaracurmi Israel runa mayincunata wilargan
Tayta Diosninsi yanapaptin Egipto nacionpita
yarguydnanpd cayashganta. Saymi paycunata
nergan: “Caypita aywacur tulOGcunatapis
apacurcur aywacuyanqui.”*

23 Tayta Diosman yéracurmi Moisés yuriycuptin
taytanwan mamanpis quimsa  quilayag
pacardsicuyargan. Sayno pacardsiyargan Egipto
nacioncho mandag faradon olgu wamracunata
yuriylanta lapanta wanusiyananpd mandaptinmi.
Waquin wamracunapita Moisés mas cuyaylapa
cashganta ricaycurmi Diosman ydracuyashpan
sayno pacarésicuyargan.”

24 Tayta Diosman yéracurmi Moisespis mandag
faraonpa warmi surin ashmacuycaptinpis
faraonpa wilcan cayta munargansu. 25 Saymi
faraonpa wayincho tar imaycayogpis
cananpa trucanga Israel mayincunaman
aywacorgan paycunawan nacayananpa
caycarpis. 26 Paycunawan nacargan Cristu-raycu
nacashganpita gloriacho premiuta chasquinanpa
cashganta musyarmi.

27 Yaracurmi  Moisesga  Tayta  Diosta
ricaycagnopis mandag faraonta mana mansaypa

* 11:20 Génesis 27.27-40  ~ 11:21 Génesis 48.8-20  11:22
Génesis 50.24-25  11:23 Exodo 1.15-22; 2.1-2

Israel mayincunata Egiptupita jorgorgan. 28 Tayta
Diosman ydracurmi Moisesga Israel runacunata
nergan Pascuata rurar puncu quicionnincunata
yawarwan lushiydnanpd.  Sayno lushisergan
wanusicog angil yawarta ricaycur say wayicho
guechpa cagta pitapis mana wanusinanpami.*

29 Tayta Diosman ydracurmi Israel runacunapis
Puca Lamarta saquilata péasayargan. Egipto runa-
cunami isanga shengaypa wanuyargan Israel
runacunata cutisinanpa guepanta yaycuyashgan-
cho.”

30 Tayta Diosman yéracuptinmi Israel runacuna
JericO marcapa ganchis junag jiruruypa
puriyciyaptin muréllanpis juchorgan.® 31 Tayta
Diosman ydracurmi prostitiita Rahab warmipis
ricapacog Israel runacunata pacargan marca
mayincuna mana wanusiyinanpd. SaynoOpami
Jericé marcaman yaycur saycho tag runacunata
Israel runacuna  wanusirpis  Rahabtaga

wanusiyargansu.™

32 Tayta Diosman waquin yéracuyashganndmi
Gedeonpis, Baracpis, Sansonpis, Jeftépis,
Davidpis, Samuelpis y Tayta Diosninsipa
waquin profétancunapis ydracuyash.” 33 Tayta
Diosman ydracogcunaga waquin vinciyargan
chiquegnin nacién runacunata, waquin Israel
runa mayincunata ali juzgayargan y waquinnami
Tayta Diosninsi promitishgancunatapis

* 11:28 Exodo 12.21-23  © 11:29 Exodo 14.21-31  * 11:30

Josué 6.12-20 T 11:31 Josué 2.1-14; 62225  11:32 Gededn
(Jueces 6-8); Barac (Jueces 4-5); Sanson (Jueces 13-16); Jefté (Jueces
11.1-12.7).

chasquiyargan. Waquintaga leoncunapis
manami micuyargansu. 34 Waquintaga
ninapis manami rupargansu. Waquinnami
espadawan wanusiyananpa caycdyaptinpis
gueshpicuyargan. Waquinnami chiquegnin
soldaducuna saysica caycaptinpis Tayta Diosman
yaracur vinciyargan. 35 Saynolami Tayta Diosman
ydracog ~warmicunapis ricayargan wanush
sutaraycag wawancuna cawarisiydmushganta.™
Waquintanami Tayta Diosman ydracuycaptinpis
nacasiypa wanusiyargan. Tayta Diosta
Négasiyinan  cash  sayno  nacasiyaptinpis
Tayta Diosninsi cawarisimunanpd cashganta
musyar paycunaga manami fégayargansu.
36 Saynolami waquin nacayargan runacuna

ashliyaptin, magayaptin y carcilman
wichgayaptin. 37 Waquintami samgaypa
wanusiyargan. Waquintami serruchuwan
cusuypa wanusiyargan. Waquintanami

espadawan tucsiypa wanusiyargan. Waquinnami
pasaypa pobri car uysha garasalapita y cabra
garasalapita modananta jaticurcur may-saypapis
puriyargan. 38 Tayta Diosninsi munashganno
cawayashganpitami paycunata chiquiyargan.
Sayno chiquish carmi puricuyargan sunyag
jircacunapa y machaycunacho pacacuyashpan.
Tayta Diosman mana ydracogcunaga manami pipis
paycunaman tincunsu.

39 Paycuna sayno nacarpis lapan shongunwan
yaracuyashganpitami Tayta Diosninsi cushicorgan.
Salvadorta cachamunanpa Tayta Diosninsi

* 11:35 1Reyes 17.17-24; 2 Reyes 4.25-37

promitishganta shuyararpis say unay
runacunaga wanuyargan Jesucristo manara
shamuptinmi. 40 Cananmi isanga Jesucristo
mayna shamushgana. Jesucristo shamur cruzcho
wanushganpitami paycunapis nogansipis
perdonashga caycansi.

12

Mana ajayaypa Jesucristuman ydracunansipd
Ydsicuy

1 Sayno asca runacuna Tayta Diosninsiman
yaracuyashganta musyaycarga cOrrinanpd guepinta
cachaycogno nogansipis lapan jusalicushgansita
cacharishun. Nircorga Tayta Diosninsiman
yaracur pay munashganno wanushgansiyag
shumag cawashun. 2 Tayta Diosman sayno
yaracur cawanansipdga shumag tantyacushun
salvamagninsi Jesucristo imano cawashgantapis.
Payga gloriaman chénanpd cashganta musyarmi
Tayta Dios munashganno cawargan cruzcho
nacar wanunanpa caycarpis. Saymi cananga
cawarircamur Tayta Diospa derécha cag
naupancho jamaraycan. 3 Sayno caycaptenga
imapitapis nacar imarga shumag tantyacuyay
Jesucristupis nacashganta. Sayta tantyacorga
imano nacarpis mana ajayaypami pay
munashganno cawashun.

4 Mayjina nacayaptiquipis manami may-
gayquicunatapis Diosman ydaracuyashgayquipita
wanusiydshunquirdsu. Sayno captinpis ¢imanirtd
ichiclata nacayashpayqui guepaman cuticuyta

munaycdyanqui? > Gamcunaga ¢gongaycuyash-

canquicu  Tayta Diosninsi wamrancunapa

palabrancho cayno nicashganta?

“Tayta Diosman ydracushgayquipita nacar ama resi-
enticuysu.

Saypa trucanga tantyacuy Tayta Diosninsi mu-
naptin sayno nacaycashgayquita.

Say nacaycunawanmi pay corrigiycashunqui mu-
nashganno cawanayquipa.

6 Tayta Diosninsega cuyashgan wamrancu-

nalatami sayno corrigin.”*

7 Tayta Diospa palabrancho sayno nicaptenga
nacarpis ama resienticuyaysu. Wamran
cayaptiquimi say nacaycunawan jusalicuyash-
gayquipita Tayta Diosninsi corrlglycayashunqm
Wamrancuna cdsucog caydnanpd pi runapis
corrigishgannomi gamcunatapis Tayta Diosninsi
corrlglycayashunqm pay munashganno
cawaydnayquipa. 8 Mana corrigiyashuptiquega
manami paypa wamrancunasu caycdyanqui.
Payga lapan wamrancunata corrigin pay
munashganno cawayananpami.

9 Taytansipis mana césucog cashgansipitami
corrigimansi cdsucog canansipd. Corrigimash-
gapis resienticunansipa trucanga casucushcansimi.
Sayno caycaptenga ¢imanirta casucushwansu Tayta
Diosninsi corrigiycdmashgaga? 10 Taytansipis
maquincho cashgansiyaglami aveécis lutanta
rurashgansita yarpar castigamansi. Tayta
Diosninsimi isanga shumag tantyacuycur
corrigimansi pay munashganno cawanansipé.

* 12:6 Proverbios 3.11-12

11 Corrigimashga nacarpis ama resienticushunsu.
Tayta Diosninsi manami waldlasu corrigimansi,
sin0ga pay munashganno cushish cawanan-
sipami.

12 Sayno caycaptenga, waugui-panicuna,
nacaycuna chlmuptin ama laquicuyaysu.
Laquicur jucagyash caydnayquipa trucanga Tayta
Diosman waran waran yaracuyay. 13 Nacarpis
sayno ydaracuyashgayquita ricacuyashushpayquimi
waquin waugui-panicuna guepaman cuticush
carpis Tayta Diosta yapay sirviyangapa.

Tayta Diosta mana wasguipdnansipd ydsicuy

14 Pi-maywanpis cuyanacur ali cawayay.
Saynopis ama jusalicuyaysu. Jusalicur
cawagcunaga manami pipis Tayta Diospa
naupanman changasu. 15 Sayno caycaptenga
cuidd chucru shonguyar jusalicuyanquiman.
Jusalicuyaptiquega waquincunapis gamcunata
ricacuydshushpayqui guepamanmi cutiyangapa.
Sayno caydnayquipa trucanga jucniqui jucniquipis
shacyésinacur cawayay. 16 Cuidd maygayquipis
Esaino Tayta Diosninsi promitishgancunata
manacagman churayanquiman. Esatiga Isaacpa
guechpa surin carmi chasquinan cargan guechpa
cay bendicionta.*  Sayno captinpis pasaypa
micanarmi say bendicionta juc platu micuylapa
wauguinta goycorgan. 17 Nircurnami mayjina
wagarpis papéaninpita say bendicionta manana
chasquergannasu.”

* 12:16 Génesis 25.29-34 © 12:17 Génesis 27.1-40

18 Nogansega manami Sinai jircaman chagnosu
caycansi. Sinai jircachoga Israel runacunawan
Tayta Diosninsi punta cag contratuta ruraptenga
ninapis, sacaypis y fiyupa vientupis carganmi.
1920 Saynolami  cornétata  tucamushganpis
wiyacamorgan. Nircurnami Tayta Dios
mansariypa parlamur nergan: “Runapis uywapis
jirca chaquilanmanpis wisag cdga samgaypa
wanusishga casun.”* Sayta wiyarmi Israel
runacuna pasaypa mansariyashpan Moisesta
ruwacuyargan paylana Tayta Diosninsiwan
parlamunanpd. 21 Fiyupa mansariypa captinmi
Moisespis nergan: “Nogaldpis pasaypami
sucsucyaycid mansarishpa.””™

22 Nogansega Sinai jircaman chagno canansipa
trucanga gloriacho caycag Jerusalén marcaman
chagndmi caycansi. Saychomi yupaytapis
mana atipaypa saysica angilcuna Tayta Diosta
cushishga alabaycayan. 23 Saynopis Tayta
Diosman unaypita-pasa yaracogcunawan mayna
shuntacashnomi caycansi. Paycunapapis
nogansipapis jutinsicunaga libro de la vidachdmi
guelgaraycan. Saynopis pi-mayta juzgag Tayta
Diospa naupanman mayna chashgandonami
caycansi. 24 Jesucristupa naupanchdépis mayna
caycagnonami caycansi. Paymi wanorgan Tayta
Dios mushog contrdtuta rurar salvamaénansipa.
Yawarninta Abel® jichashganga wanusegnin
maldicionddu cananpimi cargan. Jesucristo
wanur yawarninta jichashganmi isanga

* 12:19-20 Exodo19.13 * 12:21 Deuteronomio 9.19  12:24
Génesis 4.1-12

jusansicunapita perdonash canansipé caycan.

25 Sayno caycaptenga Tayta Diosninsita ama
yupaytupashunsu. Yupaytupashgaga sunyag jir-
cacho Moisés wilacushganta mana cdsucogcunata
castigashgannomi nogansitapis Tayta Diosninsi
castigaméshun. 26 Tayta Diosninsi Sinai jirca-
cho parlamuptin say jircapis segaypami sucsuc-
yargan. Saynolami juicio finalcho cay pasapis y
ciélupis sucsucyangapd. Sayno cananpi cashgan-
tami Tayta Dios nimansi.™ 27 Say junagmi mana
casucushgaga juzgamashunpd. Payta cdsucushgami
isanga naupanman pushamaéshun imayyagpis say-
cho cawanansipa.

28 Naupanman pushamdénansipd caycaptenga
Tayta Diosta agradécicur lapan shongunsiwan
payta adorashun. Sayndpis paypa wilacuynintaga
imaypis wiyacushun. 29 Mana wiyacogcunataga
Tayta Diosninsi rupaycag infiernumanmi gaycon-
gapa.

13

Tayta Dios munashganno cawanansipd ydsicuy

1 Jesucristuman ydracog mayinsicunawan
imaypis cuyanacuyanqui. 2 Saynéla wayiquiman
pipis posadacog chamuptin posadasiyanqui. Sayno
posédasiyashganchomi waquin runacuna mana
musyaycar angilcunata posddaycasiyash cashga.

3 Carcilcho caycag yaracog mayinsicunata
ama gongdyaysu. Nacasiyashuptiqui pilapis
yanapdashunayquita munayashgayquindla

* 12:26 Hageo 2.6

gamcunapis yiracog mayinsita nacasiptin
yanapdyanqui.

4Majayog cagcuna majayquiwan cuyanacur ali
cawayay. Adulteriucho ama cayaysu. Tayta
Diosninsega juzgangami adulteriucho cagcunata
y ina]aynag caycar jucwan jucwan punucogcu-
nata

5> Saynopis guellaylapdga ama wachacash
cayaysu. Saypa trucanga ganayashgalayquiwan
contentu cawayay. Ama gongdyaysu Tayta
Diosninsi cayno nishganta:

“Imaypis mana cachaypami yanapdydashayqui.

Saynopis gamcunawanmi imaypis caycéshi.”*

6 Mastapis Tayta Diospa palabrancho caynomi

nican:

“Tayta Dios imaypis yanapaycdmaptenga manami
imatapis mansacOsu.

Runacuna nacasimaptinpis Tayta Diosmanmi
imaypis yéracushd.””

7 Jesucristupa wilacuyninta yachasishogniqui-
cuna Jesucristuman yaracur cawayashganno gam-
cunapis Jesucristuman yédracur cawayay.

8  Jesucristoga unay cashgannolami
cananpis y imayyagpis munayyog caycanga.
9-10 Wilacuyninpis saynélami imayyagpis caycan.
Sayno caycaptenga ama chasquiyaysu lutan
yachasicogcuna yachasiyashganta. Waquin
runacunaga cayno nirmi lutanta yachaycasiyan:
“Jerusalén altarcho uywacunata rupasir fiestata
ruraptin gamcunapis marcayquicunacho
shuntacaycur fiestata rurayay. Fiestata

* 13:5 Deuteronomio 31.6,8  13:6 Salmo 118.6

rurar  micuyaptiquimi  Tayta Diosninsi
perdonayashunqui jusalicuyashgayquita.” Sayno
nir yachasiyashuptiqui ama chasquipdyaysu.
Tayta Diosninsega perdonamansi Jesucristuta
chasquicushgansipitami, manami fiestata rurar
micuyta micushgansipitasu o0 uywacunata
altarcho  rupasishgansipitasu. Sayno
ruraptinrd Tayta Dios perdonananpa cashganta
yarpagcunaga manami salvashgasu cayangapa.

11 Unay cag contratuchtga mandag ciiracunapis
uywacunata pishtarcur yawarlantami Lugar
Santisimuman yaycasiyag. Saychomi Tayta Diosta
manacuyag runacuna jusalicuyashganpita
perdonash cayadnanpd. Nircur say uywacunapa
aysantaga tdyashgan marcapita jorgurirmi
rupasiyag. 12 Saynolami Jesucristutapis
marcapita jorgurcur crucificaypa wanusiyargan.
Yawarninta jichar sayno wanushganpitami
jusansicunata Tayta Diosninsi perdonamansi.
13Jesucristo sayno nacaycaptenga nogansipis pay
nacashganno nacarpis o payta jamurashganno
jamurdmashgapis paylaman imaypis ydaracur
cawashun. 14Nogansega cay pasacho gorpandlami
caycansi. Saymi gloria marcaman chdnansipa
cagta shuyacuycansi. 15 Sayno caycaptenga
Jesucristuman yéracur Tayta Diosninsita imay
horapis lapan shongunsiwan alabayculédshun.
16 Sayndpis mana gongaypa jucniqui jucniqui
imalawanpis yanapéanacuyay. Sayno yanapanacur
cawashgami Tayta Diosninsi cushicun.

17 Mayor wauguicuna yésiydshushgayquita
casucuyay. Tayta Diosta cuentata goydnanpad

cayashganta musyarmi paycuna gamcunapa
waran waran yarpachacuycidyan shumag
ricaydshunayquipd. Sayno caycaptenga shacya
shacyala yachasishunayquipa chasquicuyay.
Mana chasquicuyaptiquega walélami
yachasiyashushgayquipis canga.

18 Tayta Diosninsita manacuyay pay munash-
ganno imaypis cawayandpd. 19 Saynopis payta
manacuyay gamcunaman yapay cutimundpa.

Carta ushanan

20-21 Ali cawayta gomagninsi Tayta Diosninsi
imaypis yanapaycuydshunqui mana jusalicuypa
pay munashganno cawayanayquipd. Sayno
cawanansipdmi Jesucristo yawarninta jichar
cruzcho wanorgan. Pay wanushgan horami
Tayta  Diosninsi  nogansiwan  contratuta
rurashga jusansicunata perdonamaénansipd.
Wanushganpitami Jesucristuta Tayta Diosninsi
cawarisimush. Saymi cananga Jesucristo
shumag ricaycamansi uyshancunata misicog runa
ricashganno. Sayno cashganpita imayyagpis
Jesucristo alabash cayculdsun. Amén.

22 Waugui-panicuna, shumag
yachacuydnayquita munarmi walcalatapis cay
cartacho ydsimushcd. 23 Wauguinsi Timoteupis
carcilpita yargamushganami. Gamcunaman
manard shamupté pay chamuptenga ishcécunami
shaydmusha.

24 Saludota goyculanqui Jesucristupa

wilacuyninta wilacogcunata y lapan waugui-
panicunatapis. Italia nacionpita cag waugui-

panicunapis saynolami salidunta gamcunapé
apasicayamun.

25 Tayta Diosninsi cuyapar yanapay-
cuydlashunqui ali cawayédnayquipd. [Amén.]

